
Staro groblje u Dujmovićima, Trnovo

Vrelo br. 6. i 7., godina V, 2024/25.

Dujmovići, Trnovo

Podno planine Treskavice

Jaminko Mulaomerović

31.12.2025.

Preko puta savremenog muslimaskog groblja na lokalitetu

Divčirat nalazi se nekoliko starih nišana, vjerovatno iz 16.

stoljeća. Ovo staro groblje nije označeno je na  staroj A-U

topografskoj karti, dok je savremeno groblje u kojem ima i

starijih nišana označeno. Samo je jedan grob obilježen

parom nišana. Od ostalih grobova sačuvao se samo po

jedan nišan. Groblje je zaraslo u paprat. Kad bi se očistilo

možda bi se vidio još koji nišan. Ovo staro groblje odijeljeno

je od novog dubokim usjekom kojim prolazi lokalni put iz

sela prema Bijeloj rijeci. Ovaj put je ucrtan na topografskoj

karti iz vremena Austro-Ugarske što znači da stanovnicima

Dujmovića staro groblje nije imalo značaj ili je put probijen

na dijelu na kojem nije bilo vidljivih nišana. Na padini puta

vidi je jedan nišan sa turbanom i dio jednoga pri samoj

površini. Vjerovatno bi se našlo i kostiju pokojnika.

Jedan nišan je ukrašen i to motivom sablje na jednoj strani i

sjekire na drugoj strani. Njegova orijentacija je a=40 , dakle

prema sjeveroistoku. Osnova nišana je kvadratna, dimenzija

25 x 23 cm. Ostale dimenzije su: tijelo nišana je dugo 120

cm, vrat 8 cm , turban visina 30 cm i prečnik 33 cm te

mudžavez  – visina 6 cm sa prečnikom 15 cm.

U svemu nišan je lijepo obrađen, ali je napukao po dužini i

svakako zaslužuje konzervaciju.

